
____________________________________________________________________________________ 

Përmbledhje 

 

Rezultatet e vrojtimit të aktivitetit kreditues treguan për shtrëngim të standardeve të kreditimit për bizneset dhe 

lehtësim të standardeve të kreditimit të individëve në tremujorin e katërt të vitit 2016. Shtrëngimi i standardeve të 

kreditimit për bizneset është shënuar në segmentin e ndërmarrjeve të mëdha, ndërsa  për ndërmarrjet e vogla dhe 

të mesme standardet kanë mbetur të pandryshuara. Për individët, bankat kanë vijuar të lehtësojnë standardet për 

kredinë konsumatore, ndërsa standardet për kredinë për blerje banese kanë mbetur thuajse të pandryshuara nga 

një tremujor më parë. 
 

Faktorët kryesorë që ndikuan në shtrëngimin e standardeve të bankave për kredinë dhënë bizneseve vijojnë të 

mbeten faktorët që lidhen me problemet specifike të sektorit, kreditë me probleme dhe perceptimi i bankave mbi 

situatën makroekonomike. Ndërkohë, konkurrenca në tregun bankar, niveli i likuiditetit të bankave dhe 

mjaftueshmëria e kapitalit, janë faktorë që kanë ndikuar në kahun lehtësues të standardeve të kredisë dhënë 

individëve.  
 

Politika shtrënguese e bankave ndaj kredive për biznese u zbatua kryesisht nëpërmjet rritjes së kërkesave për 

kolateral, ndërsa lehtësimi i kushteve të kredisë për individë u zbatua nëpërmjet ngushtimit të marzhit mesatar për 

kreditë, zvogëlimit të komisioneve dhe rritjes së raportit të kërkuar të këstit ndaj të ardhurave. 
 

Kërkesa për kredi në tremujorin e katërt të vitit 2016 u raportua me rritje nga ekspertët e bankave, më e dukshme 

kjo për individët. Rritja e kërkesës së individëve është regjistruar kryesisht për kredi konsumatore dhe në një masë 

më të ulët për blerje banese. Për sa i takon kërkesës së bizneseve, ajo raportohet thuajse e pandryshuar, me një 

prirje të lehtë në rritje, kryesisht nga ndërmarrjet e vogla dhe të mesme.  
 

Bankat presin shtrëngim të standardeve të kreditimit për bizneset e mëdha në tremujorin e parë të vitit 2017. 

Ndërkohë, standardet për bizneset e vogla dhe të mesme dhe për individë pritet të lehtësohen gjatë të njëjtës 

periudhë. Kërkesa për kredi parashikohet në rritje, si për bizneset ashtu edhe për individët. 

                                                 
1
Vrojtimi i realizuar në muajin dhjetor të vitit 2016 mbulon zhvillimet në aktivitetin kreditues të tremujorit të katërt të vitit 

2016, si dhe pritjet e bankave për aktivitetin kreditues gjatë tremujorit të parë të vitit 2017. 

Kredia për bizneset 

 

Standardet e kredisë. Standardet e kredisë dhënë bizneseve janë shtrënguar në tremujorin e katërt të vitit. Ky 

shtrëngim është vënë re kryesisht në segmentin e ndërmarrjeve të mëdha, në linjë me pritjet e një tremujori më 

parë. Standardet e kredisë kanë mbetur thuajse të pandryshuara për ndërmarrjet e vogla dhe të mesme. Prirja 

shtrënguese pritet të vijojë edhe në tremujorin e parë të vitit 2017 për ndërmarrjet e mëdha, ndërsa pritet lehtësim 

i standardeve për ndërmarrjet e vogla dhe të mesme. Sipas qëllimit të përdorimit të kredisë, standardet e kredisë 

dhënë bizneseve janë shtrënguar si për investime, ashtu edhe për kapital qarkullues. Ato pritet të mbeten në të 

njëjtin kah edhe në tremujorin e ardhshëm.  

 

Grafik 1: Ndryshimet në standardet e zbatuara në kreditë për bizneset në total, sipas madhësisë së ndërmarrjeve dhe qëllimit 

të përdorimit të kredisë (balanca neto1) 

 
Burimi: Banka e Shqipërisë. 

Shënim 1. Balanca neto është përqindja e bankave që kanë ndryshuar standardet; balanca pozitive tregon lehtësim të standardeve, ndërsa 

balanca negative tregon shtrëngim të standardeve. 

 

Faktorët me ndikimin kryesor në shtrëngimin e standardeve në tremujorin e katërt, sikurse dhe më parë, mbeten 

problemet specifike të sektorëve ku vepron biznesi, kreditë me probleme, perceptimi mbi situatën makroekonomike 

dhe mjaftueshmëria e kapitalit. Nga ana tjetër, konkurrenca në tregun bankar, vendimet e Bankës së Shqipërisë 

dhe gjendja e mirë e likuiditetit në sistem, janë faktorë që vijojnë të ndikojnë në lehtësimin e kushteve të 

kreditimit (grafiku 2).  

 

Grafik 2: Ndikimi i faktorëve të ndryshëm në standardet e kredisë për bizneset (balanca 
neto2)  

 
Burimi: Banka e Shqipërisë. Shënim 2. Balanca pozitive tregon që faktori ka ndikuar në lehtësimin e standardeve të kredidhënies; balanca 

negative tregon që faktori ka ndikuar në shtrëngimin e standardeve të kredidhënies. 

Bankat zbatuan shtrëngimin e standardeve të kreditimit të bizneseve në tremujorin e katërt të vitit 2016, kryesisht 

nëpërmjet rritjes së kërkesave për kolateral dhe në një masë më të ulët, nëpërmjet zvogëlimit të madhësisë së 

kredisë. Ndërkohë, ulja e marzhit mesatar dhe ulja e komisioneve të aplikuara në kreditë e dhëna mbeten ndër 

faktorët kryesorë që kanë vepruar në kahun e kundërt. 

 

Grafik 3: Ndryshimi i kushteve për miratimin e kredive të bizneseve (balanca neto3) 

 
Burimi: Banka e Shqipërisë. 

Shënim 3. Balanca pozitive tregon lehtësim të kushteve, ndërsa balanca negative tregon shtrëngim të kushteve. 

 

Kërkesa për kredi raportohet thuajse e pandryshuar në tremujorin e katërt të vitit 2016, me një prirje të lehtë në 

rritje. Kjo rritje e ulët është ndikuar nga kërkesa për kredi e ndërmarrjeve të vogla e të mesme, ndërsa ajo për 

ndërmarrjet e mëdha ka mbetur e pandryshuar. Sipas perceptimit të ekspertëve bankarë, rritja e kërkesës së 

bizneseve në tremujorin e katërt ka rezultuar për kapital qarkullues (Grafiku 4). Bankat presin rritje të kërkesës në 

tremujorin e parë të vitit 2017, të gjeneruar si nga ndërmarrjet e vogla dhe të mesme, ashtu edhe nga ndërmarrjet 

e mëdha.  

 

Grafik 4: Ecuria e kërkesës së bizneseve për kredi sipas madhësisë së biznesit dhe qëllimit të përdorimit të kredisë (balanca 

neto4) 

 
Burimi: Banka e Shqipërisë. 

Shënim 4. Balanca pozitive tregon rritje të kërkesës për kredi, ndërsa balanca negative tregon rënie. 

Faktorët që kanë ndikuar kërkesën. Bankat raportojnë se kërkesa e pakët e bizneseve për kredi është nxitur si 

nga nevoja për financimin e investimeve, ashtu edhe për financimin e kapitalit qarkullues. Kushtet e përmirësuara 

të kreditimit, situata makroekonomike, vendimet e Bankës së Shqipërisë dhe burimet alternative të financimit janë 

gjithashtu faktorë me ndikim pozitiv në rritjen e kërkesës së bizneseve për kredi.  

 

Grafik 5: Faktorët ndikues në kërkesën për kredi të bizneseve (balanca neto5)  

 
Burimi: Banka e Shqipërisë. 

Shënim 5. Balanca pozitive tregon që faktori ka ndikuar në rritjen e kërkesës, ndërsa balanca negative tregon që faktori ka ndikuar në 

uljen e kërkesës për kredi. 

 

Kredia për individë 

 

Standardet e kredisë. Bankat kanë vijuar të lehtësojnë standardet e kredive të akorduar individëve në tremujorin 

e katërt të vitit 2016. Sipas përgjigjeve të agreguara të bankave, standardet u lehtësuan për kreditë konsumatore, 

ndërsa kanë mbetur thuajse të pandryshuara për kreditë për blerje banese. Bankat u shprehën se standardet e 

kredisë të individëve do të lehtësohen edhe në tremujorin e parë të vitit 2017, por në një masë më të ulët.  

 
Grafik 6: Standardet e kredisë për individët (balanca neto) 

 
Burimi: Vrojtimi i Aktivitetit Kreditues, Banka e Shqipërisë. 

Faktorët që kanë ndikuar standardet e kredisë. Lehtësimi i mëtejshëm i standardeve të kredisë së dhënë për 

individët pasqyroi kryesisht rritjen e konkurrencës në sektorin bankar. Faktorë të tjerë, si gjendja e mirë e 

likuiditetit dhe mjaftueshmëria e kapitalit të bankave, kanë ndikuar gjithashtu në kahun lehtësues të standardeve. 

Nga ana tjetër, balancat neto negative të kredive me probleme, gjendjes financiare të individëve dhe situatës në 

tregun e pasurive të paluajtshme tregojnë për ndikim në kahun shtrëngues të këtyre faktorëve.  

 
Grafik 7: Faktorët ndikues në standardet e kredisë për individët (balanca neto) 

 
Burimi: Vrojtimi i Aktivitetit Kreditues, Banka e Shqipërisë. 

 

Kushtet për miratimin e kredisë. Politika lehtësuese e bankave ndaj kredive për individët gjatë tremujorit të 

katërt të vitit 2016 u zbatua kryesisht nëpërmjet ngushtimit të marzhit mesatar për kreditë. Gjithashtu në kahun 

lehtësues, por në një masë më të vogël, kanë vepruar edhe kushtet e tjera si zvogëlimi i komisioneve dhe 

kërkesave për kolateral, rritja e raportit të këstit ndaj të ardhurave, si dhe rritja e madhësisë dhe maturitetit 

maksimal të kredisë.   

 

 

Grafik 8: Kushtet e aplikuara për miratimin e kredisë për individët (balanca neto) 

 
Burimi: Vrojtimi i Aktivitetit Kreditues, Banka e Shqipërisë. 

Kërkesa për kredi. Bankat raportojnë rritje të kërkesës së individëve për kredi në tremujorin e katërt të vitit 

2016, në linjë me pritjet e tyre në tremujorin e kaluar. Rritje e kërkesës ka rezultuar më e dukshme për kredinë 

konsumatore dhe në një masë më të ulët për kredinë për blerje banese. Ekspertët e bankave presin që kërkesa e 

individëve të jetë me rritje edhe në tremujorin e ardhshëm. 

 
Grafik 9: Kërkesa për kredi totale (balanca neto) 

 
Burimi: Vrojtimi i Aktivitetit Kreditues, Banka e Shqipërisë. 

 

Faktorët që kanë ndikuar kërkesën. Rritja e kërkesës së individëve për kredi në tremujorin e katërt të vitit 2016 

është nxitur nga disa faktorë, ndër të cilët rritja e nevojës për financimin e konsumit dhe financimin e blerjes së 

banesës, përmirësimi i kushteve të kreditimit, si edhe zhvillimet pozitive në tregun e pasurive të paluajtshme. 

Ndërkohë, ekspertët bankarë raportojnë se prania e burimeve alternative dhe besimi konsumator kanë ndikuar 

negativisht kërkesën për kredi të individëve.  

 
Grafik 10: Faktorët ndikues në kërkesën për kredi të individëve (balanca neto) 

 
Burimi: Vrojtimi i Aktivitetit Kreditues, Banka e Shqipërisë. 

 

Pritjet për aktivitetin kreditues sipas monedhës. Bankat presin rritje të kreditimit në lekë në tremujorin e parë 

të vitit 2017, ndërsa kredia në valutë pritet të jetë e pandryshuar. Zgjerimi i aktivitetit në lekë pritet nga më pak 

banka krahasuar me tremujorin e kaluar. Ndërkohë, bankat presin rritje të normave të interesit në lekë, pas disa 

tremujorësh radhazi që bankat shpreheshin për rënie të tyre. Për normat e interesit në valutë ato presin rënie, por 

kjo ecuri pritet nga një numër më i vogël bankash. 

 
Grafik 11: Pritjet për aktivitetin kreditues (majtas); pritjet për normat e interesit (djathtas); (balanca neto)* 

 
Burimi: Vrojtimi i Aktivitetit Kreditues, Banka e Shqipërisë. 

*Balanca pozitive tregon rritje të aktivitetit kreditues ose rritje të normës së interesit, ndërsa balanca negative tregon ulje të 

aktivitetit kreditues ose ulje të normës së interesit. 

Aneksi 1. Kredia për individë 
Në procesin e agregimit të rezultateve, secili opinion është peshuar në bazë të përgjigjes së tij. Për shembull, bankave që janë 

përgjigjur se standardet janë “shtrënguar shumë” u është dhënë dyfishi i peshës, krahasuar me përgjigjet “shtrënguar pak”. 

Rezultatet analizohen duke llogaritur balancën neto si diferencën e përgjigjeve të peshuara të bankave, që kanë raportuar 

lehtësim/rritje të standardeve/kërkesës dhe atyre, që kanë raportuar shtrëngim/rënie të procedurave/kërkesës. Balancat neto 

janë shkallëzuar në mënyrë që të marrin vlera brenda intervalit +/- 100. 

 

 
Burimi: Vrojtimi i Aktivitetit Kreditues, Banka e Shqipërisë. 

 

 

INDIVIDE T3 '15 T4 '15 T1’16 T2'16 T3'16 T4'16

- Tremujorin e kaluar 8.8% 13.3% 7.7% 10.1% 18.4% 13.2%

- Tremujorin e ardhshëm 13.7% 31.8% 13.9% 6.0% 3.8% 4.9%

-Mjaftueshmëria e kapitalit të bankës 7.4% 0.0% 13.4% 10.1% 11.3% 11.3%

-Vendimet e Bankës së Shqipërisë 13.0% 9.9% 4.3% 0.0% 0.0% 0.0%

-Konkurrenca e sistemit bankar 21.4% 18.2% 21.2% 16.1% 18.9% 23.8%

-Niveli aktual ose i pritshëm i likuiditetit 7.4% 8.5% 17.6% 10.1% 15.6% 10.1%

-Gjendja financiare e individëve -13.1% -11.3% -5.7% -6.3% -6.3% -10.1%

-Kreditë me probleme -6.7% -4.8% -9.1% -15.7% -15.7% -15.7%

-Zhvillimet në tregun e pasurive të paluajtshme 11.7% 5.6% -10.9% -11.3% -8.9% -5.1%

-Marzhi mesatar 36.6% 31.6% 28.7% 24.9% 24.0% 17.9%

-Marzhi për kreditë me rrezik 0.0% -6.1% -1.8% -1.2% 5.5% 0.0%

-Komisionet 6.4% 3.2% 5.6% 1.6% 4.0% 5.0%

-Madhësia e kredisë 0.0% 0.0% 2.4% -1.2% 1.2% 2.2%

-Kërkesa për kolateral/në raport me madhësinë e kredisë 3.5% -1.5% -6.8% -0.2% 2.8% 2.8%

-Maturiteti maksimal i kredisë 0.0% 0.0% 2.4% -1.2% 1.2% 1.2%

-Raporti këst/të ardhura 5.6% 5.6% -1.8% -1.2% 4.0% 4.0%

-Kredi për shtëpi 9.6% 15.1% -9.8% 11.4% 2.2% 2.5%

-Kredi për konsum 26.2% 10.8% -13.6% 27.6% 37.0% 36.3%

-Nevoja e individëve për financimin e blerjes së shtëpisë 16.1% 2.2% 6.0% 17.5% 23.3% 12.7%

-Nevoja e individëve për financimin e konsumit 43.3% 20.1% 1.9% 27.6% 27.4% 20.7%

-Përdorimi i burimeve alternative të financimit -11.3% -12.5% 0.3% 8.6% 5.4% -16.8%

-Vendimet e politikës monetare të Bankës së Shqipërisë 10.8% 10.8% 9.5% 16.4% 4.9% 0.0%

    -Besimi i konsumatorëve -6.8% -10.5% -9.4% 1.2% -13.8% -8.9%

-Zhvillimet në tregun e pasurive të paluajtshme 10.8% 11.4% -13.7% 9.3% -7.2% 3.2%

-Kushtet e kreditimit të aplikuara nga banka juaj 46.0% 32.1% 27.6% 30.5% 27.2% 16.4%

Si kanë ndryshuar standardet e miratimit të kredisë?

Faktorët që kanë ndikuar standardet e miratimit të kredisë:

Si kanë ndryshuar kushtet e miratimit të kredisë?

Si ka ndryshuar kërkesa e individëve për kredi?

Faktorët që kanë ndikuar ndryshimin e kërkesës për kredi:

Aneksi 2. Kredia për biznese 
Në procesin e agregimit të rezultateve, secili opinion është peshuar në bazë të përgjigjes së tij. Për shembull, bankave që janë 

përgjigjur se standardet janë “shtrënguar shumë” u është dhënë dyfishi i peshës, krahasuar me përgjigjet “shtrënguar pak”. 

Rezultatet analizohen duke llogaritur balancën neto si diferencën e përgjigjeve të peshuara të bankave, që kanë raportuar 

lehtësim/rritje të standardeve/kërkesës dhe atyre, që kanë raportuar shtrëngim/ulje të standardeve/kërkesës. Balancat neto janë 

shkallëzuar në mënyrë që të marrin vlera brenda intervalit +/- 100. 

 

 
Burimi: Vrojtimi i Aktivitetit Kreditues, Banka e Shqipërisë. 

 

BIZNESE T3 '15 T4 ‘15 T1 ‘16 T2'16 T3'16 T4'16

- Tremujorin aktual 0.0% 5.6% 2.7% -4.4% -13.4% -12.1%

- Tremujorin e ardhshëm 9.0% 17.1% -1.0% 13.1% -1.0% -10.0%

-Mjaftueshmëria  e kapita l i t të bankës 8.7% 1.1% 16.6% 12.5% -7.1% -14.7%

-Vendimet e Bankës  së Shqipërisë 36.9% 26.5% 10.2% 2.4% 9.6% 7.0%

-Konkurrenca në s is temin bankar 26.7% 29.2% 33.5% 22.2% 16.9% 16.9%

-Nivel i  aktual  ose i  pri tshëm i  l ikuidi teti t 12.0% -2.9% 7.0% 6.4% 4.3% 7.0%

-Probleme speci fike të sektori t ku vepron biznes i -19.3% -37.1% -41.9% -31.3% -34.7% -36.1%

-Si tuata aktuale ose e pri tshme makroekonomike -36.3% -15.1% -15.1% -28.3% -20.6% -20.6%

-Kreditë me probleme -47.8% -40.0% -33.6% -25.5% -26.3% -26.3%

-Marzhi  mesatar 19.2% 30.5% 34.8% 18.6% 9.0% 6.2%

-Marzhi  për kreditë me rrezik -19.0% 0.0% 0.0% 0.0% 0.0% 0.0%

-Komis ionet 5.6% 16.3% 14.4% 11.7% 6.6% 6.6%

-Madhës ia  e kredisë 1.8% 1.8% 7.3% 3.6% 1.3% -1.4%

-Kërkesa  për kolatera l/në raport me madhës inë e kredisë 1.3% 1.3% -11.2% -12.2% -12.1% -9.4%

-Maturi teti  maks imal  i  kredisë -13.9% 0.0% -1.8% -1.0% 1.0% 1.0%

-SME tremujorin e ka luar 6.9% 30.2% 25.1% 12.7% -9.0% 2.6%

-SME tremujorin e ardhshëm 22.8% 22.6% 23.3% 21.9% 28.4% 22.3%

-Korporata tremujorin e ka luar -20.3% 7.3% -7.1% -4.2% 5.9% 0.3%

-Korporata tremujorin e ardhshëm -10.5% -2.1% -12.0% -1.8% 31.4% 8.2%

-Nevoja  për financimin e inventarëve 25.4% 50.3% 21.4% 35.8% 30.3% 31.7%

-Nevoja  për financimin e investimeve fikse 21.3% 46.2% 32.7% 19.2% 38.3% 33.3%

-Përdorimi  i  burimeve a l ternative të financimit -1.9% 1.5% 2.6% 6.0% 7.1% 7.1%

-Vendimet e pol i tikës  monetare të Bankës  së Shqipërisë 27.2% 6.1% 6.1% 9.1% 10.6% 5.6%

-Kushtet e kreditimit të apl ikuara  nga banka juaj 37.0% 47.2% 44.5% 32.4% 25.3% 22.6%

-Si tuata aktuale ose e pri tshme makroekonomike 2.3% 16.8% 4.6% -21.9% 1.4% 13.2%

Faktorët që kanë ndikuar standardet e miratimit të kredisë:

Si kanë ndryshuar kushtet e miratimit të kredisë?

Faktorët që kanë ndikuar ndryshimin e kërkesës për kredi:

Si kanë ndryshuar standardet e miratimit të kredisë?

Si ka ndryshuar kërkesa e bizneseve për kredi?


